
Annotatsiya. Kuzgi yumshoq bug‘doy nav va namunalarining sug‘oriladigan maydonlarda 

raqobatli nav sinov ko‘chatzorida ekib o‘rganishdan asosiy maqsad respublikamizning 

sug‘oriladigan maydonlariga mos, hosildor, don sifat ko‘rsatkichlari yuqori bo‘lgan nav va 

liniyalarni tanlab olish va ishlab chiqarishga joriy etish.  

Kalit so‘zlar: sug‘oriladigan maydon, yumshoq bug‘doy, nav, namuna, biometrik ko‘rsatkichlar, 

mahsuldor poya.  

KIRISh. Mamlakatimizda ro‘y beradigan turli tabiiy omillarga chidamli, don hosili va 

sifati yuqori, raqobatbardosh kuzgi yumshoq bug‘doy navlarini yaratish, urug‘chilik tizimini 

tashkil etish, ekologik toza, tannarxi arzon, sifatli don hosilini resurstejamkor texnologiyalar 

asosida yetishtirish va shu bilan birga tuproq unumdorligini saqlash va oshirishga hozirda katta 

e’tibor berilmoqda. 

FAO ma’lumotlariga ko‘ra, 2023-2024-yillar mavsumida jahonda g‘alla iste’moli 2 813 

million tonnani tashkil etishi kutilmoqda, bu noyabr oyidagi prognozdan 2,4 million tonnaga va 

2022-2023-yilgi mavsumga nisbatan 1,1 foizga ko‘pdir. Joriy oyda 2023-2024-yillar mavsumida 

global bug‘doy iste’moli prognozi 1,9 million tonnaga oshirilib, 791,4 million tonnaga yetkazildi, 

bu 2022-2023 yillar mavsumi prognoz darajasidan 1,8 foizga yuqori ekanligini ta’kidlab o‘tish 

zarur. Fao tomonidan berilayotgan prognoz ozuqa, oziq-ovqat va boshqa maqsadlar uchun 

iste’molning kutilayotgandan sezilarli o‘sishi bilan bog‘liq.1 

Mamlakatimizda g‘alla mustaqilligini mustahkamlash, aholining don va don 

mahsulotlariga bo‘lgan ehtiyojini to‘liq qondirish uchun turli mintaqalarda bug‘doydan yuqori va 

sifatli don yetishtirish muxim ahamiyatga ega. Buning uchun respublikamizning turli tuproq va 

iqlim sharoitlariga mos, hosildorligi va don sifati yuqori bo‘lgan yangi nav va namunalarni 

o‘rganish muhim yahamiyat kasb etadi.  

D. Abdukarimovning ta’kidlashicha, yumshoq bug‘doyda boshoq uzunligi hosildorlik 

shakllanishida muhim belgi bo‘lib, unda joylashgan boshoqcha soni, don soni va uning vazni 

asosiy ko‘rsatkich hisoblanadi. [1; 400 b.] 

Sh. Jo‘raev, Z. Bolqiev, N. Boysunovlarning qayd etishlaricha, kuzgi yumshoq bug‘doyda 

hosildorlikni yuqori bo‘lishining asosiy sabablaridan biri, seleksiya jarayonida eng yuqori 

mahsuldorlikka ega tizmalarni tanlashdir. [2;14 b.]  

G‘.Uzaqovning olib borgan tajriba natijalariga ko‘ra, 6 mln. dona unuvchan urug‘ ekilgan 

variantlarda erta muddatda bir m2dagi mahsuldor poyalar soni 600 tani, o‘rta muddatda 588 tani, 

kechki muddatda 492 tani tashkil qilib, erta muddatga nisbatan 118 ta, o‘rta muddatga nisbatan 96 

ta kam mahsuldor poyalar hosil bo‘lishi kuzatilgan [3; 35-b.]  

Kuzgi bug‘doyning qishga chidamliligi navning biologik xususiyatlariga, qish davridagi 

haroratga, qishlovgacha o‘simlikning qaysi rivojlanish fazasida kirganligiga, nam bilan 

ta’minlanganlik darajasiga, qo‘llanilgan ma’danli o‘g‘itlar me’yoriga bog‘liq holda o‘zgarib 

turadi. Kuzgi bug‘doyning o‘suv davri oxiridagi 1 m2 maydonda saqlangan o‘simliklar soni 

hosildorlikka sezilarli ta’sir ko‘rsatadi. [4; 56-b.]. 

Tajriba uslubiyati. Tajriba davomida fenologik kuzatuv, dala va laboratoriya tahlillari 

Butunrossiya O‘simlikshunoslik ilmiy-tadqiqot instituti uslubi (1984) asosida amalga oshirildi. 

Biometrik tahlillar esa qishloq xo‘jalik ekinlari navlarini sinash davlat komissiyasining uslubi 

(1985, 1989) bo‘yicha olib borildi. 

Kuzgi yumshoq bug‘doyning yangi nav va liniyalari biometrik ko‘rsatkichlarini aniqlash 

                                                   
1 https://www.fao.org/worldfoodsituation/csdb/ru 

tadqiqot maqsadi hisoblanadi. Sug‘oriladigan maydonlar uchun yangi kuzgi yumshoq bug‘doy 

navlarini yaratish maqsadida Don va dukkakli ekinlar ilmiy-tadqiqot institutining “Markaziy” 

tajriba xo‘jaligi maydonida kuzgi yumshoq bug‘doyning nav va namunalari raqobatli nav 

sinovidan o‘tkazildi.  

Tajriba ob’ekti sifatida dunyo genofondi hamda mahalliy navlar ishtirokida yaratilgan 

kuzgi yumshoq bug‘doyning 9 ta tizmalari va andoza sifatida “Chillaki”, va “Sharof-100” navlari 

tanlab olindi.  

Tajriba natijalari. Kuzgi yumshoq bug‘doyning konstant holatiga kelgan 9 ta liniyasi 

raqobatli nav sinov ko‘chatzorida andoza “Chillaki” va “Sharof-100” navlariga nisbatan taqqoslab 

o‘rganildi.  

Raqobatli nav sinov ko‘chatzorida nav va liniyalarning biometrik ko‘rsatkichlari tajriba 

natijalariga ko‘ra tahlil qilinganida quyidagi ma’lumotlar olindi. Demak, ko‘chatzordagi 

liniyalarning bo‘yi AS-2010-D33 liniyasida 90,0 sm, AS-2013-D14 liniyasida 94,3 sm, AS-2010-

D30 liniyasida 94,7 sm, AS-2010-D23 liniyasida 95,1 sm, AS-2012-D41-8 liniyasida 95,3 sm, 

AS-2014-D39 liniyasida 99,2 sm ekanligi aniqlandi. O‘rganilayotgan andoza sifatida tanlab 

olingan navlarda o‘simlikning bo‘yi Chillaki navida 65,5 sm, Sharof-100 navida 67,2 sm 

bo‘lib,aynan Chillaki navi liniyalarning eng past ko‘rsatkich qayd etgan liniyadan 25 sm, eng 

yuqori ko‘rsatkich qayd etgan liniyadan 48 sm past bo‘lganligi kuzatildi.  

Kuzatuv natijalariga ko‘ra ko‘chatzordagi nav va liniyalarning boshoq uzunligi 7,5 sm dan 

10,5 sm gacha bo‘lib, andoza Chillaki navida 7,5 sm tashkil etib, boshoq uzunligi bo‘yicha eng 

past natija ko‘rsatdi. Boshqa bir andoza Sharof-100 navida 9,5 sm ni tashkil etdi. AS-2013-D30 

va AS-2012-D41-8 liniyalari 9,5 sm, AS-2013-D14 liniyasi 10,1 sm, AS-2012-D3 liniyasi 10,5 

sm ko‘rsatkich qayd etdi. Jadvaldagi ma’lumotlarda ko‘rinib turibdiki, aksariyat o‘rganilayotgan 

liniyalarda boshoq uzunligi 8,0-9,5 sm atrofida natija berdi. 

Kuzgi yumshoq bug‘doy nav va liniyalarining raqobatli nav sinov ko‘chatzoridagi 

biometrik ko‘rsatkichlari. (2022) 

1-jadval 

№ 
Nav va liniyalar 

nomi 

Mahsuldor 

poyalar soni 

O‘simlik 

bo‘yi, 

sm 

Boshoq 

uzunligi, 

sm 

1 ta 

boshoqdagi 

boshoqchalar 

soni. dona 

1 ta 

boshoqdagi 

don soni. 

Dona 

1 ta 

boshoqdagi 

don vazni. gr 

1000 dona 

don 

vazni.gr 

1 Chillaki  St 383,2±5,7 65,5±3,5 7,5±0,6 17,2±1,9 38,2±2,0 1,6±0,6 42,0±2,3 

2 Sharof-100 St 376,3±8,4 67,2±2,5 9,5±0,2 19,5±1,3 42,0±1,5 1,7±0,5 40,0±3,1 

3 AS-2010-D33 412,4±9,1 90,0±1,4 9,3±0,4 18,7±1,7 43,5±1,1 1,8±0,4 41,5±2,5 

5 AS-2010-D23 355,6±12,3 95,1±1,1 9,7±0,3 17,7±1,8 45,8±0,3 2,1±0,1 44,6±0,1 

7 AS-2010-D30 375,5±8,7 94,7±1,2 8,5±0,6 18,2±1,5 43,8±0,9 1,9±0,3 43,7±0,6 

4 AS-2012-D3 427,2±5,3 102,2±0,6 10,5±0,1 22,5±0,5 44,5±0,2 2,0±0,1 43,9±0,9 

8 AS-2012-D41-8 386,3±11,4 95,3±1,2 9,5±0,3 18,5±1,4 45,2±0,2 2,0±0,2 42,5±1,4 

9 AS-2012-D31 394,1±9,2 85,0±2,4 8,7±0,5 17,2±1,9 42,9±1,6 1,9±0,3 44,1±0,2 

6 AS-2013-D30 453,2±12,4 113,1±0,4 9,5±0,4 20,5±0,7 44,5±0,7 2,0±0,1 43,8±0,6 

10 AS-2013-D14 316,4±14,3 94,3±1,3 10,1±0,1 19,2±1,3 42,2±1,3 1,7±0,4 41,3±2,7 

11 AS-2014-D39 294,3±10,3 99,2±0,9 9,7±0,2 19,7±1,2 43,7±1,3 1,9±0,3 41,2±2,8 

Tadqiq etilayotgan AS-2010-D23 va AS-2014-D39 liniyalarida boshoq uzunligi 9,7 sm ni, 

AS-2012-D3 liniyasida 10,5 sm ni tashkil etib, andoza navlarga va qolgan liniyalarga nisbatan 

boshog‘i uzunligi aniqlandi. 

Kuzgi yumshoq bug‘doyning biometrik ko‘rsatkichlaridan yana biri 1 ta boshoqdagi 

boshoqchalar soni bo‘lib, bu ko‘rsatkich har bir nav va liniyaning hosildor bo‘lishida katta 

ahamiyatga ega.  

Tajribadagi nav va liniyalarning 1 ta boshoqdagi boshoqchalar soni 17,2 dona dan 22,5 

dona gacha ekanligi aniqlandi. Bu ko‘rsatkich andoza Chillaki navida 17,2 dona, Sharof-100 

navida 19,5 dona boshoqchani tashkil etdi. AS-2012-D3 liniyasida 1 dona boshoqdagi 

boshoqchalar soni eng yaxshi natija 22,5 dona bo‘lib, andoza Chillaki navidan 5,3 donaga, 

Sharof-100 navidan 3,0 donaga ko‘proq ekanligi kuzatildi.  



"International scientific conference on the topic 
"EFFECTIVENESS OF USING INNOVATIVE TECHNOLOGIES IN AGRICULTURE AND 

WATER MANAGEMENT" 
2024 year The 22-23 rd of February Bukhara 

https://tiiamebb.uz 
https://uz-conference.com 

95 

Tajribada o‘rganilgan nav va liniyalarning boshoq uzunligi uzun bo‘lgan AS-2010-D23, 

AS-2012-D3, AS-2013-D30, AS-2014-D39 liniyalarida 1 ta boshoqdagi boshoqchalar soni ham 

ko‘p bo‘lganligi aniqlandi. Boshoq uzunligi qisqa bo‘lgan liniyalarda 1 ta boshoqdagi 

boshoqchalar soni kam bo‘lganligi aniqlandi.  

Boshoqdagi don soni bo‘yicha eng yuqori ko‘rsatkich AS-2012-D3 liniyasida kuzatilib, 

o‘rtacha 44,0 donani tashkil etdi. Shunga mos ravishda ijobiy natijalar AS-2012-D31 liniyasida 

42,0 dona, AS-2013-D14 liniyasida 42,2 dona, AS-2012-D41-8 liniyasida 42,3 dona, AS-2010-

D23 liniyasida 42,3 dona, AS-2012-D41-8 liniyasida 42,3 dona bidan kayd etildi.  

Tajribadagi nav va namunalarning 1 ta boshoqdagi don vazni o‘rganildi. Olingan 

ma’lumotlarga ko‘ra, andoza navlarda 1 ta boshoqdagi don vazni Chillaki navida 1,6 gr, Sharof-

100 navida 1,7 gr ni tashkil etib, aksariyat o‘rganilayotgan liniyalardan past ko‘rsatkichda ekanligi 

aniqlandi. Kuzatuv olib borilayotgan liniyalarda 1 ta boshoqdagi don vazni bo‘yicha eng yuqori 

natija AS-2010-D30, AS2012-D31 va AS-2014-D39 liniyalarida 1,9 gr ni tashkil etdi. 1 ta 

boshoqdagi don vazni andoza navlarga nisbatan ijobiy ko‘rsatkich ko‘rsatgan AS-2010-D30, 

AS2012-D31, AS-2014-D39, AS-2010-D33, AS-2012-D3, AS-2010-D23, AS-2012-D41-8, AS-

2013-D30, AS-2012-D31 liniyalarida 1,9 gr va undan yuqori bo‘lganligi aniqlandi. 

Xulosalar  

Raqobatli nav sinov ko‘chatzoriga ekilgan konstant liniyalarning biometrik ko‘rsatkichlari 

andoza navlarga nisbatan ijobiy natija qayd etdi.  

1 m2 maydondagi mahsuldor poyalar soni 5 ta liniyada andoza navlarga yuqori, 4 ta 

liniyada esa past ko‘rsatkich ko‘rsatdi.  

AS-2012-D3 liniyasida boshoq uzunligi 10,5 sm. bo‘lib, andoza “Chillaki” naviga 

nisbatan 3,0 sm. ga, andoza “Sharof-100” naviga nisbatan esa 1,0 sm. ga uzun ekanligi aniqlandi.  

